
Ge̠l  Mit́  Kelasre  Bhorti
Reaḱ  Result  Se̠  Jo̠
So̠do̠rena
2021-2022 sikhnạt serma reaḱ ge̠l mit́ (Eleven) kelas re Online
hotete  bhotri  reaḱ  jo̠  (result)  do̠  so̠do̠rakana.  Hola  Sunibar
ńindạ 8 baja okte Online re ge̠l mit́ kelas re bhorti website 
(xiclassadmission.gov.bd)- re result do̠ so̠do̠r hoeakana. Mobile re
SMS se̠ bhorti website kho̠nge result do̠ ńamogo̠ḱa.

Bachao ocoakan  pạṭhuạ gidrạko darakan 30 January kho̠n 6 February
ńindạ 8 baja bhitrire Mobile banking charge bad kate registration
fee 228 taka jo̠ma talate bhorti reaḱ nisṭạn baḍaejoṅ hoyoḱ
takoa.

Sikhnạt ṭhãonako re bhorti reaḱ tạrik do̠ 19 kho̠n 24 February
dhạbić. Kelas ehoṕ reaḱ tạrik do̠ 2 March. High School re bhorti
lạgit́ 8 January Online ar SMS re ardas hatao ehoṕ kate 23 January
mucạt́  akana.  Darakan  2  March  kho̠n  nãwã  sikhnạt  serma  ren
gidrạkoaḱ kelas ehoṕ reaḱ katha menaḱa.

Dhaka Sikhnạt Board ren College visitor (poridorsok) Abu Taleb Moazem
Hosen do̠e baḍae oco akada, bhorti reaḱ jo̠to̠ lekanaḱ kho̠bo̠r ko
website hotete ńamogo̠ḱa.

Sunibar Quarter Final, Bharot
Re̠n Do̠lko Sãoko Ńapamoḱa

Baṅgladisom
Sunibar Quarter Final, Bharot Re̠n Do̠lko Sãoko eneć Ńapamoḱa
Baṅgladisom re̠n do̠lko. Quarter finel re Bharot ren do̠lko bhagao ko
lạgit́ Baṅgladisom ren do̠lko sapṛaoḱ kana.

Hirạu kate Bissocup mission ko ehoṕ akat́ rehõ, tayom barea enećre
jitạu kate mo̠nre as he̠ć ruạṛ akat́koa. Nonkae menet́kana Betar
Nouraj Prantik. Antigai Sir Viv Rechards stodium re Bharot são ko
enećjoḱa Baṅgladisom. Noa eneć lạgit́ Baṅgladisom ko sapraoḱ
kana. Calaoen bisssocup final leka arhõ Bharot hirạu ko kho̠j kana
Rokibul Hasan ren do̠l. Quater final lahare Budhbar ako ako talareko
eneć legayena Baṅgladisom.

Pop Do̠ Aćaḱ Tite Suhiat́
Mit́ṭen Jạrsi Messi Sandese
Emawadea
Vatican ren Sports Association ko baḍae ocoket́a, Argentina
ren football cela metaḱme (bho̠kto̠) Pop Francis aćaḱ
suhiat́ mit́ṭen jạrsi Messi sandes hisạbteye em caladea.
Noa lahare hõ Messi do̠ aćaḱ suhiat́ mit́ seṭ jạrsi ,
France ren Maraṅ Montri Jean Castex hotete calaoen October
cando Pop ṭhene kolleda.

Note  ko̠ro̠na  virus  kho̠n  phạriạ  kate  calaoen  Robibar
kho̠n  Messi  do̠  arhõ  maṭhrey  pheḍ  akana.  Athletica
Vaticana fecebook hotetey lại so̠do̠rket́a, Roman Catholic
Church ren Maraṅ utạr irạl gel mõṛẽ (85) umer ren Pop
aḱ suhi do̠ eyae dhao Ballon d’Or Joye se̠ jitạu akan

Messi lạgit́  ‘ạsirbad’ lekanaḱ kana.

Mask  Begor  Bahre  Seć
Oḍoklen khange Ḍanḍom
Mask  begor  bahre  seć  oḍoklen  khange  ḍanḍomet́koa  ko
me̠nte  Jonoprosason  Protimontri  Farhad  Hosen  do̠e  baḍae
ocoakada.

Uni do̠e me̠nket́a, Mask begor bahre jãhã se̠n calaolen
khange Mobile court hotete ḍanḍom hoyoḱa. Sanamko niropon
hoṛmo tahẽn lạgit́ oka ạn-ạriko jạri akat́ onako manao
ganao  hoyoḱa.  Hola  So̠mbar  (24  February)  socibaloy  re
Farhad Hosen do̠ noa kathae me̠nket́a.

Medical College Jhić Tahẽna
Se̠  Baṅ  Ona  Reaḱ  Goṭa
Katha Teheń Baḍae Ńamoḱa
Ko̠ro̠na mahamạ̃ri ḍher pasnao akante daraekan 6 February
hạbić disạm reaḱ mitmit́ ṭhoṭha kore menaḱ Skul – 
College bond reaḱ ko lại jạhir akat́a. Ar noa ko dinre
Online te kelas do̠ calao idiḱa.

Eṭaḱ seć bon ńelle khan, Medical college jhić tahẽna
se̠ bondoḱa ona reaḱ jãhãn goṭa baṅ hoeakana. Menkhan
teheń  Robibar  (23  February)  ona  babotre  mit́  dupuṛuṕ

talate goṭa katha do̠ko hataoa.

Disạmre Amdaj Are (9) Karoṛ
Ṭikạ Puńji Menaḱa
Totho ar Somprocar Montri Dr. Hasan Mahmud do̠e menket́a,
Disạmre amdaj 31 karoṛ ṭikạ heć akana ar nitoḱ amdaj
are (9) karoṛ ṭikạ puńji menaḱ́a. Jo̠to̠ koge ṭikạ
hatao hoyoḱtabona. Jo̠to̠waḱ ạn-ạri manao ganao selet́
sanam ko ko̠ro̠na birudre aodhan ko jạruṛ kanatabona.

Ona  sãote  Chotogram  sivil  surgeon  Dr.  Mohamod  Elias
Chowdhury hõe menket́a, Ape aḍepase ṭikạ center re NID
card ar Mobile soṅge pe idi tora lekhange ṭikạ do̠pe
hatao daṛeaḱa. Noa lạgit́ laha leka registration reaḱ
jãhãn jạruṛ bạnuḱa. Oṛaḱ kho̠n bahre jãhã seć
calaḱ okte mask ho̠ro̠ḱ hoyoḱa.

Jatiyo  Biswabidaloy  reaḱ
Jo̠to̠ Bidạu Ko Bondena
Tayom daram hukum ạuri ńam dhạbić Sarkari – Besarkari
hukum lekate jatiyo Biswabidaloy reaḱ jo̠to̠ bidạu ko bond
do̠ho̠e reaḱ ko jạhir akada.

Ko̠ro̠na mahamạ̃ri ḍher kho̠n thoṛa ko̠m ńõḱlen khange
noa  bidạu  ko  reaḱ  okto  (somoysuci)  tayom  daram  arhõ
nãwãte baḍae ńamoḱa.

Sikhnạt  Ṭhãona  Ko  Bond
Tahẽnre  Hõ  Online  te
Cecet́joṅ  Kạmi  Ko  Calao
Idiḱa
Sikhnạt  ṭhãona  ko  bond  tahẽnre  hõ  pạṭhuạ  gidrạ
je̠no oloḱ – paṛhao re jopoṛao ko tahẽ daṛeaḱ ona
iạte  Online  se̠  assignment  hotete  gidrạkoaḱ  oloḱ  –
paṛhao do̠ calao idiḱa. Sikhnạt Montri Dipu Moni hola
Sokolbar  (21  January)  Jatiyo  sikhnạt  board  re  nãwã
curriculum iạte mit́ dupuṛuṕ mucạt́re kho̠bo̠riạ ko noa
kathae baḍae ocoket́koa.

Inạ chaḍa hõ arhõe baḍae ocokeda, Daraekan 6 February
hạbić sikhnạt ṭhaõna ko são sãote disạm reaḱ jo̠to̠
coaching  centre  ko  hõ  bond  tahẽna.  Ar  ko̠ro̠na  virus
thoṛa ńõḱlen khange ạḍi usạra  Skul – College  kodo
arhõ jhijoḱa.

Daraekan  Bar  Hapta  Lạgit́
Disạm Reaḱ Jo̠to̠ Sikhnạt
Ṭhãona Ko Bond Tahẽn Kana
Disạmre  ko̠ro̠na  japṛao  arhõ  ḍherente  daraekan  6
February dhạbić disạm reaḱ jo̠to̠ Skul – College ar

Bissobiddaloy bond do̠ho̠e reaḱ ko lại jạhirkeda.

Hola Sokolbar (21 January) Montri Porisod bibhag ren Socib
Md. Sabirul Islam me suhi akat́ mit́ ḍhạrwạḱ re men
akana, 21 January kho̠n 6 February dhạbić jo̠to̠ sikhnạt
ṭhãona kodo bond tahẽna.

2023 Sermare Niṭ Akan Oktere
SSC Bidạu Hatao Reaḱ Hudis
– Bhabna Calaḱ Kana
Darae kan June candorege Calaḱ kan serma reaḱ Secondary
School Certificate (SSC) biḍạu hatao lạgit́e sapṛaoḱ
kana sikhnạt board.

Ar ona sãote 2023 serma khon niṭ akan oktere bidạu hatao
reaḱ hõko hudis baṛaet́kana. Me̠nkhan jo̠to̠ bisoi se̠
subject cetanre bidạu hoyoḱa se baṅ, ona do nit hõ ạuri
ko goṭaea.

